
ᒪᓂᔨᒍᑎ ᐅᑯᓄᖓ 

ᓄᓇᕗᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ 

ᑲᑎᒪᔨᖏᓐᓄᑦ  

ᐱᑦᔪᑎᖓ 

ᖃᐅᔨᒪᔭᑦᓴᖅ:  ᑐᑭᑖᕐᓂᖅ: X  ᐋᕐᕿᑕᐅᖁᔨᒍᑎ: X 

ᑲᒪᒍᑕᐅᔪᖅ: ᑕᑯᒋᐊᑦᓯᐊᓂᖅ ᑲᑎᓕᒫᕐᓗᒋᑦ ᐊᖏᕐᑕᐅᒍᓐᓇᑐᓂᒃ ᐱᒍᑎᑦᓴᓂᒃ 

ᑕᕐᕋᒥᐅᑕᕐᓂᒃ (Pandalus borealis) ᐊᒻᒪᓗ ᖁᐳᑎᓕᓐᓂᒃ (Pandalus montagui) 

ᑭᖑᕐᓚᓂᒃ 2016/17-ᒥ ᑭᖑᕐᓚᓂᐊᕐᓇᒥ 

ᓄᓇᖕᖑᐊᖅ: 

ᑐᖑᔪᕐᑌᑦ – ᓯᕿᓂᐅᑉ ᓄᐃᕕᐊᓂ ᑲᒪᓇᓱᕝᕕᒃ.  

ᑐᖑᔪᐊᖓᔪᑦ – ᓯᕿᓂᐅᑉ ᓂᐱᒃᕕᐊᓂ ᑲᒪᓇᓱᕝᕕᒃ. 

ᑕᕐᕋᒥ ᐊᐅᓚᑦᓯᕖᑦ ᐊᕕᑦᑐᓯᒪᓂᖏᑦ 

ᖃᓄᐃᓕᖓᓂᖓ 

 

ᒪᕐᕈᐃᓂᒃ ᑭᖑᕐᓚᓂᒃ (ᖁᐳᑎᓖᑦ Pandalus montagui ᐊᒻᒪᓗ ᑕᕐᕋᒥᐅᑌᑦ Pandalus 

borealis) ᐱᑕᖃᓲᖑᕗᖅ ᑕᕐᕋᒥ ᑭᖑᕐᓚᓂᐊᕐᕕᓂ ᑕᓪᓗᕈᑎᐅᑉ ᑕᕆᐅᖓᓂ ᐊᒻᒪᓗ ᐃᑭᕋᓴᕐᔪᐊᑉ 

ᑲᓐᓇᖓᓂ ᐊᒻᒪᓗ ᑕᒪᓐᓇ ᖃᓗᓯᕗᖅ ᐃᓚᒋᔭᐅᔪᓂᒃ ᓄᓇᕗᑦ ᓄᓇᑖᕐᕕᖓᑕ ᓄᓇᖓᓄᑦ (NSA) 

ᐊᒻᒪᓗ ᓄᓇᕕᐅᑉ ᑕᕆᐅᖁᑎᖓᓄᑦ (NMR). ᑲᑎᓕᒫᕐᓗᒋᑦ ᐊᖏᕐᑕᐅᒍᓐᓇᑐᓂᒃ ᐱᔭᑦᓴᖃᕈᑏᑦ 

(TAC) ᐊᑐᓂ ᑖᒃᑯᓄᖓ ᑭᖑᕐᓚᓄᑦ ᐋᕐᕿᑕᐅᓯᒪᔪᑦ ᒪᕐᕉᓂ ᐊᑦᔨᒌᖕᖏᑑᓐᓂ ᐃᓱᒪᑕᕐᓂᑯᑦ 

ᑲᒪᓇᓱᕝᕖᓐᓂ (ᓯᕿᓂᐅᑉ ᓄᐃᕕᐊᓂ ᐊᒻᒪᓗ ᓂᐱᕝᕕᐊᓂ), ᐊᒻᒪᓗ ᐊᒡᒍᓯᒪᑦᓱᑎᒃ ᐊᐅᓚᑦᓯᕕᓐᓄᑦ 

ᐃᓛᒃᑯᑦ ᒪᓕᒍᑕᐅᑎᓪᓗᒍ ᓱᓇᒥᑦᑐᓂᒃ ᐊᒥᕐᖄᕈᑎᖃᕐᓂᒧᑦ ᐊᖏᖃᑎᒌᒍᑎᓂᒃ.  

 

ᓄᓇᕗᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

(ᐃᒣᓕᓗᒋᑦ, ᑲᑎᒪᔨᐅᕖᑦ) ᑐᑭᑖᕐᓯᒪᔪᑦ ᑮᑖᐱᒃ ᐊᒥᓱᖕᖑᐃᒋᐊᕈᒪᑦᓱᑎᒃ ᖁᐳᑎᓕᓐᓂᒃ ᓯᕿᓂᐅᑉ 

ᓂᐱᒃᕕᐊᒍᑦ ᑲᒪᓇᓱᕝᕕᒥ ᐊᒻᒪᓗ ᑲᔪᓯᑎᑦᓯᒋᐊᓪᓚᕈᒪᑦᓱᑎᒃ TAC-ᖓᓂ ᐊᒥᐊᒃᑯᓂᒃ 2015/16-ᒥ 

ᑭᖑᕐᓚᓂᐊᕐᓇᒥᒃ, ᐊᒻᒪᓗ ᑲᔪᓯᑎᑦᓯᒋᐊᓪᓚᕈᒪᑦᓱᑎᒃ ᐃᓗᓐᓀᓂᒃ 2016/17-ᒥ ᑭᖑᕐᓚᓂᐊᕐᓂᒥ 

ᑐᖕᖓᕕᖃᕐᑎᓗᒍ ᐱᔭᐅᓂᖓᑕ ᓱᑲᓐᓂᖃᕈᑎᖓᓂᒃ (ER) 15%-ᒥᒃ ᓯᕿᓂᐅᑉ ᓄᐃᕕᐊᒍᑦ 

ᑲᒪᓇᓱᕝᕕᒥ (EAZ) ᐊᒻᒪᓗ ER-ᖃᕐᓂᒥᒃ 10%-ᒥᒃ ᓯᕿᓂᐅᑉ ᓂᐱᕝᕕᐊᒍᑦ ᑲᒪᓇᓱᕝᕕᒥ (WAZ). 

ᑖᒃᑯᐊ ᑲᑎᒪᔨᐅᕖᑦ ᐅᖃᓚᐅᔪᒻᒥᔪᑦ ᐃᒫᒃ, ᓇᓪᓕᑐᐃᓐᓇᖏᑦ ᑭᖑᕐᓓᑦ ᓱᑲᑦᑐᐊᓗᒻᒥᒃ ᐊᓯᑦᔨᓂᕐᒥᒃ 

ᐊᑐᑦᓴᓂᐊᕐᐸᑕ (ᐃᒫᒃ 25% ᐅᖓᑖᓅᕐᑎᓗᒍ ᖁᒻᒧᑦ ᐅᕝᕙᓘᓐᓃᑦ ᐊᒻᒧᑦ) ᑭᖑᕐᓓᑦ 

ᐊᒥᒉᓐᓂᖓᑎᒍᑦ, ᑕᒪᕐᒥᒃ ᑲᑎᒪᔨᐅᕖᑦ ᐃᓱᒪᒋᐊᓪᓚᓛᕐᑎᓗᒋᑦ TAC-ᓂᒃ ᑐᑭᑖᕐᓯᒪᔭᒥᓂᒃ ᐊᒻᒪᓗ 

ᐋᕐᕿᑕᐅᖁᓯᒪᔭᒥᓂᒃ. ᐃᓱᒪᑕᕈᑎᓄᑦ ᐃᓱᒪᓕᐅᕈᑏᑦ ᒪᑭᑦᓯᒍᑕᐅᓯᒪᔪᑦ ᑖᒃᑯᓂᖓ TAC-ᓂᒃ 

ᐋᕐᕿᑕᐅᖁᔨᒍᑎᓂᒃ ᑐᖕᖓᕕᖃᕐᓯᒪᔪᑦ 2014-ᒥ ᐊᒻᒪᓗ 2015-ᒥ ᓈᓭᒍᑎᕕᓂᕐᓂᒃ. 2015-ᒥ 

ᓈᓭᒍᑎᕕᓃᑦ ᓇᓗᓀᕐᓯᓯᒪᔪᑦ ᐊᖏᔪᒥᒃ ᐊᓯᑦᔨᑐᖃᕐᓂᖓᓂᒃ ᐃᖃᓗᓐᓂᐊᒐᓪᓗᐊᑦ ᑭᖑᕐᓓᑦ 

ᐊᒥᒉᓐᓂᖓᑎᒍᑦ ᑕᕐᕋᒥᐅᑕᕐᓄᑦ ᐊᒻᒪᓗ ᖁᐳᑎᓕᓐᓄᑦ ᑕᒣᓐᓂ ᑲᒪᓇᓱᕝᕖᓂ. ᑌᒣᒻᒪᑦ ᑲᑎᒪᔩᑦ 

ᐃᓱᒪᒋᐊᑦᓯᐊᕈᓐᓇᓕᕐᑐᑦ TAC ᖃᓄᐃᓪᓗᐊᓂᖓᓂᒃ ᐊᑐᓂ ᑖᒃᑯᓄᖓ ᑭᖑᕐᓚᓄᑦ EAZ-ᒥ ᐊᒻᒪᓗ 

WAZ-ᒥ 2016/17-ᒥ ᑭᖑᕐᓚᓂᐊᕐᓇᖅ ᐃᓱᒪᒋᓗᒍ. ᑕᕐᕋᒥᐅᑌᑦ ᐊᒥᓱᖕᖑᕆᐊᕐᓯᒪᒐᓗᐊᕐᑎᓗᒋᑦ 

EAZ-ᒥ ᐊᒻᒪᓗ WAZ-ᒥ 56%-ᒧᑦ ᐊᒻᒪᓗ 31%-ᒧᑦ ᐃᓛᒃᑯᑦ, ᖁᐳᑎᓖᑦ ᐃᑭᓕᐅᒥᓯᒪᔪᑦ ᑖᒃᑯᓇᓂ 

ᑲᒪᓇᓱᕝᕕᓂ 63%-ᒧᑦ ᐊᒻᒪᓗ 28%-ᒧᑦ ᐃᓛᒃᑯᑦ.  

 

ᓯᕿᓂᐅᑉ ᓂᐱᒃᕕᐊᓂ ᑲᒪᓇᓱᕝᕕᒃ — ᑐᑭᑖᕈᑕᐅᖁᑦᓱᒍ ᓄᐃᑕᐅᔪᖅ  

 

ᑕᒪᓐᓇ WAZ ᐃᓘᓐᓇᓂ ᖃᓗᔭᐅᒪᔪᖅ NSA/NMR-ᒥ. ᐊᖏᕐᑕᐅᓯᒪᒻᒪᑦ ᑲᑎᒪᔨᐅᕕᓐᓄᑦ ᐊᒻᒪᓗ 

ᓴᐳᑎᔭᐅᑦᓱᓂ ᓱᕐᕋᑕᐅᓚᖓᔪᓄᑦ ᐊᑦᑐᐊᖃᑎᒌᓄᑦ, ER-ᖃᕐᑎᓯᓂᖅᒃ 10%-ᒥᒃ ᐊᑐᓚᐅᔪᔪᖅ 

WAZ-ᒥ ᐊᕐᕌᒍᓂ 2013, 2014 ᐊᒻᒪᓗ 2015 ᐱᑦᔪᑎᖃᕐᑎᓗᒍ ᐃᖃᓗᓐᓂᐊᕕᐅᓂᖓᑕ 

ᓄᑖᖑᓂᖓᓂᒃ ᐊᒻᒪᓗ ᖃᐅᔨᒪᔭᑦᓭᑦ ᐊᒥᒐᕐᓂᖓᓂᒃ ᐅᓪᓗᒥ ᐊᑐᕐᑐᓂ ᖃᖓᐅᓂᒃᑯᑦ ᑭᖑᓪᓕᕇᓂ 

ᓈᓭᒍᑕᐅᓯᒪᔪᑦ ᖃᐅᔨᒍᑎᖏᓐᓂ. ᓱᓕᒋᐊᓪᓚᒃ, ᐃᓱᒪᒋᔭᐅᑎᓪᓗᒍ ᑰᑕᓂᒃ ᐊᒻᒪᓗ ᑲᑎᓕᒫᕐᓗᒋᑦ 

ᐊᖏᕐᑕᐅᒍᓐᓇᑐᓂᒃ ᐊᓐᓂᑐᕈᑎᓂᒃ (TAT) ᐊᒻᒪᓗ ᑲᑎᓕᒫᕐᓗᒋᑦ ᐊᖏᕐᑕᐅᒍᓐᓇᑐᓂᒃ 

ᐱᔭᑦᓴᖃᕈᑎᓂᒃ (TAC) ᑐᑭᑖᕈᑏᑦ ᐃᓗᐊᓂ, ᑲᑎᒪᔩᑦ ᐋᕐᕿᑕᐅᖁᔨᓯᒪᒻᒥᔪᑦ ᑲᔪᓯᑎᑦᓯᓂᕐᒥᒃ 

50/50-ᕈᑎᒋᑦᓱᒍ TAT-ᒥᒃ ᓄᓇᕗᑦ ᐊᒻᒪᓗ ᓄᓇᕕᐅᑉ ᐊᕕᓲᖑᓂᖓᓂᒃ ᐊᕐᕌᒎᓐᓄᑦ ᒪᕐᕉᓄᑦ 

ᑐᑭᑖᕈᑎᒥᓂ ᐊᑐᕐᓂᐊᑎᓪᓗᒍ 2015/16 ᐊᒻᒪᓗ 2016/17-ᒥ, ᑕᒪᓐᓇᓗ ᑐᕐᖃᑕᕐᕕᒧᑦ 

ᐊᖏᕐᑕᐅᓚᐅᔪᑦᓱᓂ. 

 



ᐱᒋᐊᕐᓱᒍ 2014-ᒥ, ᐃᓱᒪᑕᕐᓂᑯᑦ ᓈᓭᓂᖅ WAZ-ᒥ ᑲᔪᓯᑎᑕᐅᓲᖑᓕᕐᑐᖅ ᑕᕐᕋᒥ ᑭᖑᕐᓚᓂᒃ 

ᖃᐅᔨᓴᐅᑎᓄᑦ ᑐᖕᖓᕕᒻᒧᑦ (NSRF) ᐊᒻᒪᓗ ᐱᑦᔪᔨᕕᑦᑎᓄᑦ. ᑌᒣᓕᖓᒻᒪᑦ, ᐅᒥᐊᖅ ᐊᒻᒪᓗ 

ᐱᓇᓲᑏᑦ ᐊᑐᕐᑕᐅᓲᑦ ᓈᓭᓂᕐᒥᒃ ᐱᓇᓱᐊᕈᑎᒋᑦᓱᒋᑦ, ᐊᓯᑦᔨᓚᐅᔪᔪᑦ. ᑕᒪᑐᒪ ᑭᖑᓂᕆᔭᖓᓂ, 

ᖃᖓᐅᓂᒃᑯᑦ ᑭᖑᓪᓕᕇᑦ ᖃᐅᔨᓴᕐᓃᑦ ᐃᓚᒌᑦᑎᓂᖏᑦ ᐱᒋᐊᑦᓯᐊᑎᑕᐅᓯᒪᔪᑦ 2014 ᐊᕐᕌᒍᖓ 

ᓯᕗᓪᓕᐸᐅᓯᑎᓪᓗᒍ. ᐃᓱᒪᑕᕈᑎᓄᑦ ᐅᖃᐅᑎᔭᐅᓯᒪᔪᒍᑦ ᐃᑭᓐᓂᐹᖓᓄᑦ 3—5-ᓂᒃ ᑭᖑᓪᓕᕇᓂᒃ 

ᐳᕿᐊᓐᓇᖏᑦᑐᓂᒃ ᑕᑯᒍᑎᑦᓴᖃᕆᐊᖃᕐᑎᓗᒍ ᐃᑉᐱᒍᓱᑦᓯᐊᓗᓂ ᑐᑭᑖᕐᑐᖃᕐᓂᐊᐸᑦ 

ᐋᕐᕿᒋᐊᕐᑎᓯᔪᒥᒃ TAC-ᓂᒃ. WAZ ᐃᓗᐊᓂ, ᑕᕐᕋᒥᐅᑌᑦ ᐊᒥᓱᖕᖑᕆᐊᕐᓯᒪᔪᑦ 31%-ᒧᑦ ᐊᒻᒪᓗ 

ᖁᐳᑎᓖᑦ ᐃᑭᓕᓯᒪᑦᓱᑎᒃ 28%-ᒧᑦ ᐊᕐᕌᒍᒥ ᐊᓂᒍᕐᑐᒥ. 2015-ᒥ ᓈᓭᒍᑎᕕᓃᑦ ᑭᖑᓪᓕᕇᓂᒃ 

ᑕᑯᒍᑎᑦᓴᓄᑦ ᑐᖓᓕᕆᓕᐅᑎᓕᑌᓐᓇᐳᑦ ᐊᒻᒪᓗ ᐃᑭᓈᕐᓂᐹᖓᓄᑦ ᐊᕐᕌᒍᒥᒃ ᐊᑕᐅᓯᕐᒥᒃ ᓱᓕ 

ᖃᐅᔨᓴᕐᓂᖃᖁᓇᖏᓐᓇᐳᖅ ᐋᕐᕿᒋᐊᕈᑎᑦᓴᓂᒃ TAC-ᓄᑦ ᐃᓱᒪᔪᖃᖕᖏᓂᖓᓂ.  

 

ᐋᕐᕿᑕᐅᖁᔭᕗᑦ: 

 

ᖃᖓᐅᓂᒃᑯᑦ ᑭᖑᓪᓕᕇᑦ ᐱᒋᐊᑦᓯᐊᑎᑕᐅᓯᒪᒻᒪᑕ 2014-ᒥ ᐊᒻᒪᓗ ᐊᒥᓱᐃᓂᒃ 

ᖃᐅᔨᓴᕈᑎᕕᓂᕐᓂᒃ ᑕᑯᒍᑎᑦᓴᖃᕆᐊᖃᕐᒪᑦ ᓄᐃᑦᓯᓚᖓᓗᓂ ᓂᑲᓇᖕᖏᑐᓂᒃ ᐃᓱᒪᑕᕐᓂᑯᑦ 

ᐃᓱᒪᓕᐅᕈᑎᓂᒃ ᐊᑦᑐᐊᑎᓪᓗᒋᑦ TAC-ᒥᒃ ᐋᕐᕿᒋᐊᕐᑎᓯᒍᑎᓄᑦ, ᑐᑭᖃᕐᓂᐹᖅ 

ᒪᑲᒍᓀᓐᓂᐸᐅᑦᓱᓂᓗ ᓯᕗᒧᐊᕈᑎᑦᓴᖅ ᓱᕐᖁᐃᕈᑎᒋᒋᐊᕐᓗᒍ ᑭᖑᕐᓚᓂᐅᑉ ᓄᓇᑖᕐᕕᐅᓯᒪᔪᑦ 

ᐃᓗᐊᓂ ᖄᖏᐅᑎᖕᖏᓂᖓᓂᒃ ᒪᑭᑕᔭᓪᓗᐊᒥᒃ ᐱᑑᒪᓂᕐᒥᒃ ᐃᓕᖓᕗᖅ ᒪᑭᑌᓐᓇᑎᑦᓯᓂᕐᒧᑦ 

ᐅᓪᓗᒥ TAC-ᓂᒃ WAZ-ᒥ. ᒪᑭᑕᑦᓯᑐᐃᓐᓇᓂᖅ ᐅᓪᓗᒥ TAC-ᓂᒃ 2016/17-ᒥ ᑭᖑᕐᓚᓂᐊᕐᓇᒥ 

ᓄᖑᑎᕆᑦᑌᓕᓂᒃᑯᑦ ᐃᓱᒪᓘᓕᕐᓇᑐᓂᒃ ᓄᐃᑦᓯᒍᓇᐅᑦᔭᖏᑦᑐᖅ ᖁᐳᑎᓕᓐᓂᒃ ᐱᑑᒪᓂᐅᑉ 

ᓱᑲᓐᓂᖓ ᖄᖏᐅᑎᒐᓛᐱᒃᑲᓗᐊᕐᑎᓗᒍ 10%-ᒥᒃ (11.1%) TAC-ᖃᕐᑎᓗᒍ 6,138t-ᓂᒃ. 

ᑲᔪᓯᑎᑦᓯᒋᐊᓪᓚᓂᖅ 2,080t-ᓂᒃ ᑕᕐᕋᒥᐅᑌᑦ TAC-ᖓᓂ ᐱᑑᒪᓂᖃᓚᖓᔪᖅ 7.3%-ᒥᒃ 

(ᐋᕐᕿᑕᐅᖁᔨᒍᑏᑦ ᐃᓯᕕᒍᑎᒥ ᓄᐃᑕᔪᑦ ᑕᒡᒐᓂ ᐊᓪᓕᒥ). ᖁᐳᑎᓖᑦ ᐃᖃᓗᓐᓂᐊᑕᐅᓂᖓᓂᒃ 

ᐃᑯᓪᓚᐅᒥᑎᑦᓯᓂᖅ ᐊᑐᕆᐊᖃᓯᒍᓐᓇᑐᖅ ᖃᐅᔨᓴᕈᑎᕕᓂᕐᓂᒃ ᑕᑯᒍᑎᑦᓴᒋᐊᓪᓓᑦ ᓄᐊᒪᓕᕐᐸᑕ. 

ᓲᓱᒋᑦᓱᒍ ᑲᑎᒪᔨᐅᕖᑦ ᑐᑭᑖᕐᑎᐅᓂᕐᒥᒃ ᐱᔪᓐᓇᓂᖃᕐᓂᖓᑦ TAC-ᓂᒃ ᐋᕐᕿᓱᐃᓂᐅᑉ ᑐᑭᐊᒍᑦ 

WAZ-ᒥ, ᐱᑦᔪᔨᕕᕗᑦ ᐋᕐᕿᑕᐅᖁᔨᓪᓚᕆᑉᐳᖅ ᑲᔪᓯᑎᑦᓯᒋᐊᓪᓚᓂᕐᒥᒃ TAC-ᓂᒃ ᐃᓕᖓᔪᓂᒃ 

ᑕᒪᖏᓐᓄᑦ ᑭᖑᕐᓚᓄᑦ 2016/17-ᒥ.   

 

ᓯᕿᓂᐅᑉ ᓄᐃᕕᐊᓂ ᑲᒪᓇᓱᕝᕕᒃ — ᐋᕐᕿᑕᐅᖁᑦᓱᒍ ᓄᐃᑕᐅᔪᖅ 

 

ᑕᒪᓐᓇ EAZ ᑕᒻᒫᓯᒪᕗᖅ NSA/NMR ᐃᓗᐊᓂ ᐊᒻᒪᓗ ᓯᓚᑖᓂ. ᑖᒃᑯᐊ ᑭᖑᕐᓓᑦ ᐊᐅᓚᑕᐅᕙᑦᑐᑦ 

ER-ᖓ 15%-ᖑᑎᓪᓗᒍ. ᑭᖑᕐᓓᑦ ᐃᑭᓕᐅᒥᓂᖓᑦ 2013-ᒥ ᐱᑦᔪᑎᑕᐅᑎᓪᓗᒍ, TAC-ᖓ 15%-

ᒥᒃ ᐱᑑᒪᒍᑎᒧᑦ ᑲᑕᒋᐊᕐᑎᑕᐅᓯᒪᔪᖅ 2014/15-ᒥ ᑭᖑᕐᓚᓂᐊᕐᓇᒥ ᐊᒻᒪᓗ TAC-ᖓ 

ᒪᑭᑌᓐᓇᑎᑕᐅᓯᒪᑦᓱᓂ 2015/16-ᒥ. 2015-ᒥ ᓈᓭᒍᑏᑦ ᓄᐃᑕᖏᑦ ᑐᖕᖓᕕᒋᑦᓱᒋᑦ, 

ᐃᖃᓗᓐᓂᐊᒐᓪᓗᐊᑦ ᑭᖑᕐᓓᑦ ᐊᒥᒉᓐᓂᖏᑦ ᑕᕐᕋᒥᐅᑕᕐᑎᒍᑦ ᐱᓕᐅᒥᓯᒪᔪᑦ 56%-ᒧᑦ ᖁᐳᑎᓖᑦ 

ᐃᑭᓕᐅᒥᑎᓪᓗᒋᑦ 63%-ᒧᑦ. ᐃᑉᐱᒋᔭᐅᒋᐊᓕᒃ, ᖁᐳᑎᓖᑦ ᐅᑎᕐᓯᒪᓕᕐᑐᑦ ᐃᑉᐱᒋᑦᓯᐊᕆᐊᖃᕐᓂᐅᑉ 

ᐃᓗᐊᓄᑦ, ᐅᓄᕐᓂᐹᖓᓄᑦ ER-ᓕᒻᒧᑦ 15%-ᒥᒃ, ᐊᒻᒪᓗ ᑌᒣᒻᒪᑦ, ᖁᐳᑎᓖᑦ TAC-ᖓ 

ᒪᑭᑌᓐᓇᑐᑦᓴᐅᕗᖅ 840t-ᖑᓗᓂ. ᑲᔪᓯᑎᑦᓯᒋᐊᓪᓚᓂᖅ ᑖᒃᑯᓂᖓ TAC-ᓂᒃ ᓄᐃᑦᓯᒐᔭᕐᑐᖅ ER-

ᖃᕐᓂᒥᒃ EAZ-ᒥ 10.4%-ᒥᒃ ᐊᒻᒪᓗ 13.7-ᒥᒃ ᐃᓛᒃᑯᑦ. ᐅᓄᕐᓯᒋᐊᕆᓂᖅ ᑕᕐᕋᒥᐅᑌᑦ TAC-ᖓᓂᒃ 

8,250t-ᓕᒻᒥᒃ 15%-ᒧᑦ ᓄᐃᑦᓯᒐᔭᕐᑐᖅ TAC-ᒥᒃ (9,488t)-ᓕᒻᒥᒃ ᑕᒪᓐᓇ ᓄᐃᑦᓯᑎᓪᓗᒍ ER-ᒥᒃ 

12%-ᒥᒃ.  

 

ᓱᓕᒋᐊᓪᓚᒃ, ᐃᓱᒪᒋᔭᐅᑎᓪᓗᒍ ᐊᕐᕌᒎᒃ ᒪᕐᕉᒃ ᐃᓗᐊᓂ ᑰᑕᓂᒃ ᐊᒻᒪᓗ TAT / TAC-ᓂᒃ 

ᑐᑭᑖᕈᑕᐅᓯᒪᔪᓂ  2015/16-ᒥ ᐊᒻᒪᓗ 2016/17-ᒥ ᑭᖑᕐᓚᓂᐊᕐᓂᒧᑦ, ᑲᑎᒪᔨᐅᕖᑦ 

ᐋᕐᕿᑕᐅᖁᔨᓚᐅᔪᒻᒥᔪᑦ ᐊᒥᕐᖄᕈᑕᐅᓂᖓᓄᑦ ᐃᓂᓪᓚᓯᒪᒍᑎᓂᒃ ᓄᓇᕗᑦ ᐊᒻᒪᓗ ᓄᓇᕕᒃ, ᐊᒻᒪᓗ 



ᑖᒃᑯᐊ ᑲᑎᒪᔨᐅᕖᑦ ᐊᒻᒪᓗ ᑕᕆᐅᒥ ᑭᖑᕐᓚᓂᐊᕐᑏᑦ ᐊᑯᓐᓂᖓᓂ, ᑕᒪᓐᓇᓗ ᑐᕐᖃᑕᕐᕕᒧᑦ 

ᐊᖏᕐᑕᐅᓚᐅᔪᑦᓱᓂ.  

 

ᑕᕐᕋᒥ ᑭᖑᕐᓚᓂᒃ ᖃᐅᔨᒪᔩᑦ ᑲᑎᒪᔨᖏᑦ ᑲᑎᒪᓚᐅᔪᔪᑦ ᒫᑦᔨ 3, 2016-ᒥ ᐊᒻᒪᓗ 

ᐅᐸᑦᑕᐅᓯᒪᓚᐅᔪᑦᓱᑎᒃ ᑕᕆᐅᒥ ᑭᖑᕐᓚᓂᐊᑎᓄᑦ, ᐊᕕᖃᑕᐅᓲᓄᑦ ᑕᓪᓗᕈᑎᐅᑉ ᑕᕆᐅᖓᓂ EAZ 

ᐃᓗᐊᓂ. ᐱᑦᔪᔨᕕᕗᑦ ᐱᔪᒪᓚᐅᔪᔪᖅ ᑖᒃᑯᐊ ᑲᑎᒪᔨᐅᕖᑦ ᐋᕐᕿᑕᐅᖁᔨᒍᑎᖏᓐᓂᒃ TAC-ᓄᑦ 

ᑭᖑᕐᓓᑦ ᑕᒪᕐᒥᒃ ᐱᑦᔪᑎᒋᑦᓱᒋᑦ EAZ ᐃᓗᐊᓂ, ᐅᖃᓚᐅᔪᑦᓱᑕᓗ ᐅᑎᕆᐊᖃᓚᖓᓂᑦᑎᓂᒃ 

ᑲᑎᒪᔨᐅᕕᓐᓄᑦ ᑕᒪᒃᑯᐊ ᐃᓱᒪᑦᓴᓯᐅᕈᑕᐅᒋᐊᓪᓚᖁᓗᒋᑦ, ᑕᒪᓐᓇ ᑫᒥᑕᐅᑎᓪᓗᒍ ᓱᑲᑦᑐᒥᒃ 

ᐊᓯᑦᔨᑐᖃᕐᓂᖓᓄᑦ ᑭᖑᕐᓓᑦ ᐊᒥᒉᓐᓂᖓᑎᒍᑦ. ᑕᕆᐅᒥ ᑭᖑᕐᓚᓂᐊᕐᑏᑦ ᐊᖏᓚᐅᔪᔪᑦ 

ᑲᔪᓯᑎᑦᓯᒋᐊᓪᓚᓂᕐᒥᒃ TAC-ᓂᒃ ᑕᒪᖏᓐᓄᑦ ᑭᖑᕐᓚᓄᑦ EAZ ᐃᓗᐊᓂ.  

 

EAZ-ᒥ, ᖁᐳᑎᓖᑦ ᑐᕌᕐᑕᐅᕗᑦ ᐃᖃᓗᓐᓂᐊᑕᐅᓪᓚᕆᓱᑎᒃ ᓄᓇᕗᑦᒥ ᐊᒻᒪᓗ ᓄᓇᕕᐅᑉ 

ᑲᓐᓇᖓᓂ ᐊᐅᓚᑦᓯᕕᓐᓂ, ᑕᒪᑐᒪ ᒧᒥᐊ ᓱᓕᒻᒥᑎᓪᓗᒍ ᑕᕆᐅᒥ ᑭᖑᕐᓚᓂᐊᕐᑎᓄᑦ ᑕᓪᓗᕈᑎᐅᑉ 

ᑕᕆᐅᖓᓂ ᐊᐅᓚᑦᓯᕕᓐᓂ. ᐃᓱᒪᔪᖃᕐᓂᐊᐸᑦ ᐅᓄᕐᓯᒋᐊᕆᓂᕐᒥᒃ ᑕᕐᕋᒥᐅᑌᑦ TAC-ᖓᓂᒃ 

ᐃᓱᒪᒋᐊᖃᕐᒥᔪᒍᑦ ᓱᕐᖁᐃᕆᐊᖃᕐᓂᑎᓐᓂᒃ ᖁᐳᑎᓖᑦ ᓈᒻᒪᓗᑎᒃ ᐱᑕᖃᕐᓂᐊᓂᖓᓂᒃ: ᖁᐳᑎᓖᑦ 

ᐱᔭᐅᔪᑦ TAC-ᒥᒃ ᓄᖒᑦᓯᒍᑕᐅᑉᐸᑕ ᑕᕐᕋᒥᐅᑌᑦ ᑭᖑᕐᓚᓂᐊᕐᑕᐅᓂᖓ ᓄᕐᖃᕆᐊᖃᕐᓂᐊᒪᑦ 

ᐊᒻᒪᓗ ᒧᒥᐊᓄᑦ ᑌᒫᑦᓭᓇᖅ.  

 

TACs: 

ᓇᓪᓕᑳᕈᑎᑦᓴᖅ 1: ᑕᕐᕋᒥᐅᑌᑦ TAC-ᖓᓂᒃ 8.250t-ᓕᒻᒥᒃ ᐱᓕᐅᒥᑎᑦᓯᓂᖅ 15%-ᒧᑦ (9,488t) 

ᑕᒪᓐᓇ ᓄᐃᑦᓯᑎᓪᓗᒍ ER-ᒥᒃ 12%-ᒥᒃ. ᒪᑭᑕᑦᓯᑐᐃᓐᓇᓂᖅ ᖁᐳᑎᓖᑦ TAC-ᖓᓂᒃ 840t-

ᖑᑎᓪᓗᒍ (13.7% ER).  

 

ᓇᓪᓕᑳᕈᑎᑦᓴᖅ 2: ᐋᕐᕿᑕᐅᖁᓇᕐᑐᖅ (ᐃᓯᕕᒍᑎᖓ ᐊᓪᓕᒥ ᓄᐃᑕᔪᖅ): ᒪᑭᑕᑦᓯᓂᖅ TAC-ᒥᒃ 

ᐅᓪᓗᒥ ᐱᐅᓯᖓ ᒪᓕᓪᓗᒍ, ᐃᓕᑕᕐᓯᒪᓗᓂ ᐱᑑᒪᔭᐅᓂᖓᑕ 15% ᐊᑖᓃᓐᓂᖓᓂᒃ ᑕᒣᓐᓄᑦ 

ᑭᖑᕐᓚᓄᑦ. ᑕᒪᓐᓇ ᖁᐳᑎᓕᓐᓂᒃ ᐅᓄᕐᓂᐹᖓᓄᑦ ᐱᒍᑕᐅᑎᓪᓗᒍ ᐃᓱᒪᓗᓂ 

ᖃᓄᐃᓕᖓᓂᖓᓂᒃ ᐃᑉᐱᒋᐊᑦᓯᐊᕆᐊᖃᕐᓂᐅᑉ ᐃᓗᐊᓂ.  

 

ᑐᑦᓯᕋᐅᑎ 

 

ᐱᑦᔪᔨᕕᕗᑦ ᐱᔪᒪᕗᖅ ᑲᑎᒪᔨᐅᕖᑦ TAC-ᓄᑦ ᐋᕐᕿᑕᐅᖁᔨᒍᑎᖏᓐᓂᒃ ᐃᓕᖓᔪᓂᒃ ᑕᒣᓐᓄᑦ 

ᑭᖑᕐᓚᓄᑦ EAZ ᐃᓗᐊᓂ, ᐊᒻᒪᓗ ᑐᑭᑖᕐᓂᖓᓂᒃ TAC-ᓂᒃ ᑕᒣᓐᓄᑦ ᑭᖑᕐᓚᓄᑦ WAZ-ᒥ 

ᐃᒣᓕᖓᑎᓪᓗᒋᑦ:  

 

1) ᐋᕐᕿᑕᐅᖁᔨᒍᑎ ᐱᑦᔪᑎᖃᕐᑎᓗᒍ ᒪᑭᑦᓯᓂᕐᒥᒃ 2016/17-ᒥ TAC-ᓂᒃ ᑕᒣᓐᓄᑦ 

ᑭᖑᕐᓚᓄᑦ EAZ-ᒥ, ᐃᓱᒪᓗᓂ ᓱᑲᑦᑐᒥᒃ ᐊᓯᑦᔨᓯᒪᓂᕐᒥᒃ ᐃᖃᓗᓐᓂᐊᒐᓪᓗᐊᑦ ᑭᖑᕐᓓᑦ 

ᐊᒥᒉᓐᓂᖓᑎᒍᑦ ᐊᒻᒪᓗ ᖁᐳᑎᓖᑦ ᑭᖑᕐᓓᑦ ᖃᓄᐃᓕᖓᓂᖓᓂᒃ 

ᐃᑉᐱᒋᑦᓯᐊᕆᐊᖃᕐᓂᐅᑉ ᐃᓗᐊᓂ. ᐱᑦᔪᔨᕕᒃ ᐋᕐᕿᑕᐅᖁᔨᕗᖅ ᑲᔪᓯᑎᑦᓯᒋᐊᓪᓚᓂᕐᒥᒃ 

ᑕᒪᖏᓐᓄᑦ ᑭᖑᕐᓚᓄᑦ; ᐊᒻᒪᓗ  

2) ᑐᑭᑖᕐᓂᖅ ᐱᑦᔪᑎᖃᕐᑎᓗᒍ TAC-ᓂᒃ ᑕᒣᓐᓄᑦ ᑭᖑᕐᓚᓄᑦ WAZ-ᒥ, ᐃᓱᒪᓗᓂ ᓱᑲᑦᑐᒥᒃ 

ᐊᓯᑦᔨᕈᑎᓂᒃ ᑭᖑᕐᓓᑦ ᐊᒥᒉᓐᓂᖓᓄᑦ ᐊᒻᒪᓗ ᐱᒋᐊᖃᕐᓂᒥᒃ ᐊᓯᒋᐊᓪᓚᖏᓐᓂᒃ 

ᑭᖑᓪᓕᕇᓂᒃ ᑕᑯᒍᑎᑦᓴᓂᒃ ᐃᑉᐱᒍᓱᑦᓯᐊᑐᒥᒃ ᑐᑭᑖᕈᓐᓇᓯᖕᖏᓂᕐᒥ ᐋᕐᕿᒋᐊᕈᑎᑦᓴᓂᒃ 

TAC-ᒧᑦ.   

 

ᐋᕐᕿᑕᐅᖁᓇᕐᑐᑦ ᐅᖃᕆᐊᑭᓈᕈᑎᖓ: 



ᐋᕐᕿᑕᐅᖁᓇᕐᑐᑦ ᑭᖑᕐᓓᑦ ᖁᐳᑎᓖᑦ ᑭᖑᕐᓓᑦ ᑕᕐᕋᒥᐅᑌᑦ 

ᓯᕿᓂᐅᑉ ᓂᐱᒃᕕᐊᓂ 

ᑲᒪᓇᓱᕝᕕᒃ 

6,138t (11.1%) 2,080t (7.3%) 

ᓯᕿᓂᐅᑉ ᓂᐃᕕᐊᓂ 

ᑲᒪᓇᓱᕝᕕᒃ 

840t (13.7%) 8,250t (10.4%) 

ᐊᓪᓚᑐᑦ: ᐆᒪᕕᓐᓂᒃ ᐊᒻᒪᓗ ᐃᖃᓗᓐᓂᐊᕕᓐᓂᒃ ᐊᐅᓚᑦᓯᔩᑦ, ᐃᖃᓗᓐᓂᐊᕖᑦ ᐊᒻᒪᓗ ᐃᒪᕐᐲᑦ 

ᑳᓇᑕ  

ᐅᓪᓗᖓ: ᒫᑦᔨ, 2016 



ᐃᓚᒋᐊᕈᑎ ᒪᓂᔨᒍᑎᒧᑦ  

ᓄᓇᕗᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐱᑦᔪᔨᕕᒃ ᐃᖃᓗᓐᓂᐊᕕᓐᓂᒃ ᐊᒻᒪᓗ ᐃᒪᕐᐱᓂᒃ ᖃᒻᒥᑯᑦ ᑐᑦᓯᕋᓚᐅᔪᔪᖅ ᓄᓇᕗᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ (NMWB) 

ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ (NMRWB) ᐃᓱᒪᒋᐊᑦᓯᐊᖁᑦᓱᒋᑦ ᑖᒃᑯᐊ ᑲᑎᒪᔨᐅᕖᑦ 

ᐋᕐᕿᑕᐅᖁᔭᖏᓐᓂᒃ ᐊᒻᒪᓗ ᑐᑭᑖᕐᑕᖏᓐᓂᒃ ᐃᓕᖓᔪᓂᒃ ᑲᑎᓕᒫᕐᓗᒋᑦ ᐊᖏᕐᑕᐅᒍᓐᓇᑐᓂᒃ ᐱᒍᑎᑦᓴᓂᒃ / 

ᐊᓐᓂᑐᕈᑎᑦᓴᓂᒃ (TAC / TAT) ᓯᕿᓂᐅᑉ ᓄᐃᕕᐊᒍᑦ ᓂᐱᕝᕕᐊᒍᓪᓗ ᑲᒪᓇᓱᕝᕕᓂ ᐃᓛᒃᑯᑦ, ᐱᑦᔪᑎᖃᕐᑎᓗᒍ ᑕᒣᓐᓂᒃ 

ᑭᖑᕐᓚᓂᒃ P borealis ᐊᒻᒪᓗ P montagui.  

ᐃᓕᑕᕐᓯᒪᑦᓱᓂ ᑭᖑᓪᓕᐹᒥᒃ ᑐᑭᑖᕐᓃᑦ TAC-ᓂᒃ ᑕᒣᓐᓄᑦ ᑭᖑᕐᓚᓄᑦ ᑲᒪᓇᓱᕝᕖᓂ ᑕᒪᖏᓐᓂ 

ᐱᒋᐊᓪᓚᕕᖃᖕᖏᓂᖓᓂᒃ ᐁᕆᓕ 1-ᒥ ᐃᖃᓗᓐᓂᕕᓐᓂᒃ ᐅᒃᑯᐃᓯᓂᐅᒋᐊᓕᐅᑉ ᓯᕗᓂᖓᓂ, ᐊᒻᒪᓗ ᐃᓕᑕᕐᓯᒪᑦᓱᓂ 

ᐊᓯᒋᓕᐅᑎᔪᑦ ᕿᒥᕐᕈᓂᖓᑦ ᑭᖑᓪᓕᐸᐅᑦᓱᑎᒃ ᐃᑎᕐᑐᑦ, ᓯᕗᓪᓕᐸᐅᑦᓱᑎᒃ ᐊᓂᔪᑦ ᒪᓕᒐᖓᓂᒃ ᑲᔪᓯᖏᓐᓇᕆᐊᖓ 

ᑕᒪᓐᓇ ᓱᒃᑫᓕᑎᑦᓯᒋᐊᓪᓚᕈᓐᓇᒥᑎᓪᓗᒍ ᑐᑭᑖᕋᓱᐊᕐᓂᒥᒃ ᑭᖑᓪᓕᐹᓂᒃ 2016-17-ᒥ TAC-ᓂᒃ, ᑖᓐᓇ ᐱᑦᔪᔨᕕᒃ 

ᕿᓂᕐᐳᖅ ᑲᑎᒪᔨᓯ ᐊᖏᖃᑕᐅᓂᖓᓂᒃ ᓴᒃᑯᓯᓂᕐᒥᒃ ᒫᓐᓇᓯᐅᑎᓂᒃ ᑰᑕᓂᒃ ᓄᓇᕗᑦᒥ ᐊᒻᒪᓗ ᓄᓇᕕᒻᒥ ᐊᒡᒍᕈᑎᓂᒃ 

ᑎᒍᒥᐊᕐᑐᓄᑦ 50%-ᖑᑎᓪᓗᒋᑦ 2015-ᒥ ᖃᓄᐃᓪᓗᐊᓂᕆᓚᐅᔪᔭᖏᓐᓄᑦ. ᑕᕆᐅᒥ ᐅᒥᐊᕐᑐᑏᑦ ᐁᑦᑐᑕᐅᓯᒪᔪᑦ 50%-

ᒥᒃ 2015/16-ᒥ borealis ᐊᒻᒪᓗ montagui ᐱᖃᓯᐅᑦᔭᐅᓂᖓᓄᑦ ᑰᑕᓂᒃ ᑕᓪᓗᕈᑎᐅᑉ ᑕᕆᐅᖓᓂ 

ᓂᐱᕝᕕᐊᒍᕙᓯᒃ. (ᐃᒫᒃ. 2,406t ᐊᒻᒪᓗ 205t ᐃᓛᒃᑯᑦ). 

ᑐᑦᓯᕋᐅᑎ 

ᑕᒪᓐᓇ ᐃᓱᒪᒋᑦᓱᒍ, ᐱᑦᔪᔨᕕᕗᑦ ᑲᑎᒪᔨᐅᕕᓯᓐᓂᒃ ᕿᓂᕐᐳᖅ: 

1) ᐊᖏᖃᑕᐅᓂᓯᓐᓂᒃ ᓴᒃᑯᓯᓚᖓᑎᓪᓗᑕ ᒫᓐᓇᓯᐅᑎᓂᒃ ᑰᑕᓂᒃ ᓄᓇᕗᑦ ᐊᒻᒪᓗ ᓄᓇᕕᒃ ᐊᒡᒍᕈᑎᓂᒃ

ᑎᒍᒥᐊᕐᑎᖏᓐᓄᑦ 50%-ᖑᑎᓪᓗᒋᑦ 2015/16-ᒥ ᖃᓄᐃᓪᓗᐊᓯᒪᓂᖓᓄᑦ ᐃᒣᓕᓗᒋᑦ:

ᓱᑯᑦᓯᒥ ᐅᒥᐊᑦ / ᑯᒻᒪᓲᑎᖓ TAC (t) 

ᓄᓇᕗᑦ ᓯᕿᓂᐅᑉ ᓄᐃᕕᐊᒍᕙᓯᒃ Pandalus montagui 150 

Pandalus borealis (bycatch) 92 

ᓄᓇᕕᒃ ᓯᕿᓂᐅᑉ ᓄᐃᕕᐊᒍᕙᓯᒃ Pandalus montagui 65 

Pandalus borealis (bycatch) 23 

ᓄᓇᕗᑦ ᓯᕿᓂᐅᑉ ᓂᐱᕝᕕᐊᒍᕙᓯᒃ Pandalus montagui 1,535 

Pandalus borealis 520 

ᓄᓇᕕᒃ ᓯᕿᓂᐅᑉ ᓂᐱᕝᕕᐊᒍᕙᓯᒃ Pandalus montagui 1,535 

Pandalus borealis 520 

ᐋᕐᕿᓱᐃᔪᑦ: ᐆᒪᕕᓐᓂᒃ ᐊᒻᒪᓗ ᐃᖃᓗᓐᓂᐊᕕᓐᓂᒃ ᐊᐅᓚᑦᓯᔩᑦ, ᐃᖃᓗᓐᓂᐊᕖᑦ ᐊᒻᒪᓗ ᐃᒪᕐᐲᑦ ᑳᓇᑕ 

ᐅᓪᓗᖓ: ᒫᑦᔨ 30, 2016 




